
1914
Venerabiles Fratres et Fili Dilectissimi!

Obitus
SSmi

»Moerentes oculi spargite lacrimas,“ his immenso contritus dD]DIEP;"ES
vos omnes excito, pastores, fideles, filiique cuncti Sanctae Matris Ecclesiae

nostrae in hac Dioecesi, cum triste nuntium mortis repentinae Sanctissimi
Patris publicare cogor.

Quod horis antea corda nostra agitare coepit, nunc iam completum
est: caput Ecclesiae, Vicarius Christi, Pius Papa X. decessit. Vix aurora
rutilans festo hodierno Beati Stephani, Protoregis nostri paullatim illuxit,
cum iam caligine moeroris immensi vultus Ecclesiae tetre obductus est.
Tamquam fulgur e coelo sereno, quod ,exit ab oriente et paret usque in
occidentem,“’ ita mundum, plagis agitatum horrendis bellorum dolorosa
carpit nofitia patrem universi orbis christiani, principemque eminentem pa-
cis terram reliquisse, unde furor nationum, strepitusque cruentus armorum
exulare coegerunt pacem. Nuper adhuc verba eius penitus commoti cuncti
legeramus, quibus vota sua pro pace fundebat, gentes, principesque uni-

versi orbis in nomine Christi ducis hortabatur, ut Deo movente cogitent,
1 Matth, XXIV, 27.

quae pacis, non autem quae afflictionis sunt: et ecce hodie ori eius plus
quam eloquenti pallida mors silentium indixit aeternum.

O mortem amaram! Sicut fur et latro in gregem intravit, atque
ipsum, patrem universi e medio filiorum cito avellendo gaudium, coronam,
roburque optimum nobis eripuit.

Ignis ardens”, qui zelo flagranti pro Deo et salute aeterna sibi
creditorum adusque ardebat, ecce consumptus est; lumen oculorum, qui
coelesti luce radiarunt, cordaque omnium quasi penetrando ad aeternas
evehebat oras, nunc iam exstinctum est; vultus ille amabilis, qui animum
revera paternum atque bonitate supernaturali refertum spirabat, decoloratus
est; beneficae manus, ad thesauros Ecclesiae large prodigendos iugiter
paratae, cor aureum tam indigentiis, quam necessitatibus ubicunque succur-
rere pronum, ac corpus infirmum sub immenso sacri Principatus pondere
fracta sunt.

Infando dolore registrandum manet: Pium Papam X. in terris fuisse.

At non tantum filialis amor, diesque completi ipsum exstitisse om-
nibus asserunt: vifa enim eius sanctitate plena, factaque ipsius vere claris-
sima memoriam eius aeternam servabunt.

Quis enim nesciret Magnum Pium instaurationis orbis christiani,
spiritusque genuini Ecclesiae Dei, munus reformandi inde iam ab initio sui
principatus inconcussa fide, viribus intensis et fortitudine timere nescia ita
suscepisse, ut annis undecim, quibus Ecclesiam Christi gubernavit, opus
saeculare revera exegit.

Omnibus notum est, Pium Papam X. in rebus fidei et morum
acerrimum custodem depositi sacri, doctrinaeque a Christo traditae semper
exstitisse, qui novos errores modernismi iterato ita profligavit, ut fides
integra Dei Crucifixi nova luce ubique splendeat.

Nullum dein latent praeclara decreta, quibus cantum liturgicum,
curiam Romanam, tribunalia ecclesiastica, codicem iuris canonici, educati-
onem cleri iunioris, ceteraque maximi momenti intuitu perlucido, conatu
coelesti, manu infrepida reformare coepit.

Et quis demum ignorare posset ipsius statuta, quibus fidem, amo-

remque in Christum Dominum Eucharisticum excitare, inflammare constanter
studuit? Quem fugerent decreta diu expectata Pii X. sanctae memoriae
circa communionem quotidianam atque puerorum, quos cito citius ad
mensam coelestem adducendos sanxit ? !

Et quis posset adhuc enarrare cuncta eximia, quae ipse peregit? !

,O quot undis lacrimarum, quo dolore“ nos ergo volvimur, cum fune-
stam tanti Patris mortem referre cogimur! Non enim unice Caput Eccle-
siae divinitus datum in ipso lugemus, qui in terris Christi vices gessif, ne-
que tantum Successorem Petri deploramus, in cuius manibus claves regni
Dei depositae erant, neque solum Pastorem supremum universi orbis catho-
lici, patrem familias Creatoris nostri lamentari iuvat, sed etiam Patrem ca-
rissimum, cui famulari, vitae sanctae exemplum videre biennio Nobis con-
cessum est, e cuius manibus Pontificis dignitatem ipsi accepimus.

Communis jactura eo magis Nos ergo deprimit, quo propius Ipsum
cognovimus.

Convenit igitur, ut exuvias SSi Patris compunctis cordibus omnes
celebremus, Ipsum saltem in spiritu ad tumulum deducendo, qui cineres
eius in ultimum diem conservabit. In luctu attamen gravissimo meminisse
oportet verborum Sancti Pauli; Doctoris gentium, qui ad Thessalonicenses,
quasi ad nos scribit: ,Nolumus vos ignorare fratres, ut non contristemini,
sicut et ceteri, qui spem non habent. Si enim credimus, quod Iesus mor-
tuus est et resurrexit, ita et Deus eos, qui dormierunt per lesum, adducet
cum eo“’. Sanctissimus Pater, qui per longam vitam Domino servivit, ani-
masque innumeras verbis, factis et vitae exemplo Christo lucrifecit, animo
hilari, vultuque sereno e vivis migravit, commutando hanc in meliorem, quae
amicis, filiisque Dei semper parata est. ,Beati mortui, qui in Domino mo-
riuntur®®. Post longos labores in gloriam Dei susceptus est. '

Etsi ergo Patrem et Pastorem in ipso perdamus, naviculam vero
Petri summo duce orbatam cernemus, non est adhuc animo cadendum.
Spiritus ipsius Ecclesiae suae e coelo aderif, manus autem Dei Ecclesiam,
fidelesque gubernabit et de successore certe providebit.

Cum igitur decessum SSi Patris in luctu deflemus, animamgque
! Thess. IV. 12. 13. — 2 Apoc. XIV. 13.

eius fervidis precibus Deo commendamus per lesum Filium, cuius Vicarium
in terris dignissime egit, auxilium speciale flagitemus omnes, ut Dei boni-
tas in acerbis hisce temporibus Ecclesiam Sanctam, patriamque nostram
per intercessionem, meritaque SSi Patris conservet, protegat, atque incolu-
mes e tempestatibus iniqui temporis emergere clementer concedat.

Ut igitur exequiae Sanctissimi Patris digne celebrentur, novusque
Pontifex Deo adiuvante quo citius et felicius — attentis praesertim hisce
temporibus — eligi valeat, sequentia praesentibus in universa dioecesi
peragenda mando:

I. Omnes parochi, parochiarumque administratores his meis circu-
laribus litteris acceptis fidelibus suis cum tristi notitia e sacro ambone an-
nuntiabunt: feria [ll. sequentis hebdomadae, die nempe 25-a Augusti pro
anima denati SSi Patris, Pii Papae X. missam cantatam de Requiem fore
celebrandam. Item fideles provocandi erunt, ut interim fervidas pro pace
animae defuncti offerre satagant, prout filialis ab omnibus nobis pietas
postulat. Usque ad diem huius missae cantatae de Requiem quotidie post
missam parochialem celebrantes ter Pater et Ave cum fidelibus ad eundem
finem recitare debent. Dein promulgandum: feria IV, 26-a scilicet Augusti
cantatum pro novo Pontifice celebrandum fore, quem in finem et fideles
pias preces fundant.

2. Diebus 23-a, 24-a et 25-a mane, meridie et vespere post salu-
tationem angelicam omnes cunctarum ecclesiarum campanae per dimidiam
pulsentur horam in signum communis luctus orbis christiani.

3.In omnibus ecclesiis parochialibus, filiabusque maioribus (quantum
fieri poterit) feria IIl., die 25-a Augusti erecto castro doloris decentissime
ornato, solemnes exequiae cum Libera pro requie pie in Domino defuncti
SSi Patris, Pii X. peragi debebunt, ad quam magistratus, sodalitates et
consociationes cath. cum omnibus fidelibus tempestive invitentur.

4, Feria IV., die 26-a Augusti Missa solemnis cum expositione SSi
Sacramenti pro eligendo novo Pontifice decantanda erit.

5. Ab hac autem die, qua nempe Missa solemnis pro eligendo
novo Pontifice decantata fuerit, quotidie in quolibet sacro sumatur collecta

pro electione novi Pontificis, usquedum electio facta certo innotuerit. Fi-
nito vero sacro parochiali recitentur 3 Pater et Ave lingua populi in eun-
dem finem.

Suapte praeter haec cuique patebit ob decessum SSi Patris collec-
tam pro Papa, commemorationemque in Canone Missae usque ad electio-
nem novi Pontificis relinquendam esse.

Ubi autem hae nostrae litterae tempestive neque advenire, nec man-
data in ipsis contenta die Dominica (23. Aug.) observari possunt, missa
de Requiem die 30. Augusti, cantatum vero pro eligendo novo Pontifice 1.
Sept. celebranda erunt.

In urbe autem Quinque-Ecclesiarum praeter supradicta sequentia
adhuc observanda erunt:

Feria IIl., die 25-a Augusti in Ecclesia Mea Cathedrali hora 8-a
persolvetur Officium defunctorum cum tribus Nocturnis et Laudibus, dein
vero solemne Requiem et postea quinque absolutiones ad castrum doloris
ritu in Pontificali praescripto, sub quibus Ecclesiae Cathedralis campana
pulsabitur maior. His autem finitis unus e Dominis Capitularibus immediate
Sacrum solemne Angelorum decantabit.

Ut autem fideles piis istis solemnitatibus conformi devotione interesse
possint, proxima post obtentas has litteras Dominica, in sacro sermone
luctuoso eventui accommodando edoceantur: de praeclara vita, exemploque
SSi Patris vere admirando, de divina primatus Romani institutione, Eius-
demque tum ad Ecclesiae unitatem servandam necessitudine, tum ad salutem
fidelium promovendam utilitate.

Datum Quinque-Ecclesiis, 20. Augusti 1914.

T Julius m. p.

episcopus.

DUNANTOL B T. PEOE.

Ssmus Dnus noster Pius div. prov. Pp. X in audientia R. P. D. Com- Indulgentia
missario S. Officii impertita, die 11 iulii 1914, benigne concedere dignatus rff;;z'g::s
est, ut quicumque christifideles, corde saltem contrito ac devote, iaculatoriam laudem in
precem ,Laudetur Cor sacratissimum lesu in sanctissimo Sacramento“ reci- sé’i?“éﬁ'?ma
taverint, quoties id egerint, Indulgentiam centum dierum, defunctis quoque  |egy
adplicabilem, lucrari valeant. Praesenti in perpetuum valituro absque ulla
Brevis expeditione. Contrariis quibuscumque non obstantibus.

D. Card. Ferrata, Secretarius. L. + S. + Donatus Archiep. Ephesin.,

Adsessor.

Skl
1914
Sacrae Rituum Congregationi sequentia dubia pro opportuna solutione  Dubia
proposita sunt: s[.lug.e Eltrll:u?n

I. Occurrente aut concurrente Festo Conversionis S. Pauli Apostoli solvuntur.
cum Dominica Sexagesimae, fierine debet de ipso Festo commemoratio,
quamvis in Oratione Dominicae fiat mentio de eodem Apostolo?

Il. Si infra Octavam simplicem Nativitatis B. Mariae Virg. dicenda
sit Missa votiva eiusdem B. Mariae Virg., legenda est Missa votiva de
Tempore, an Missa ut in Festo Nativitatis? et quatenus affirmative ad se-
cundum, adiungine debent Gloria et Credo?

[1I. Officia de Communi plurimorum Confessorum Pontificum vel non
Pontificum et plurium Virginum vel non Virginum per Decretum S. R. C.
diei 12 maii 1914 adprobata valentne inseri et adiici tantum Propriis
Officiorum rite adprobatis; an etiam ipsi Breviario Romano?

Et sacra eadem Rituum Congregatio, audito specialis Commissionis
suffragio, singulis quaestionibus propositis ita respondendum censuit:

Ad 1. Affirmative.

Ad II. Legatur Missa ut in Festo Nativitatis B. Mariae Virg. cum
Gloria sed sine Credo.

: Ad 1Il. Affirmative ad primam partem, iuxta citatum decretum
negative ad secundam partem; quia per enunciata officia ob plurium peti-
tionem et instantem necessitatem provisum est ad fempus iuxta Motu
Proprio Abhinc duos annos et ad mentem decreti approbationis editionis
typicae Breviarii Romani, diei 25 martii 1914.

Atque ita rescripsit ac servari mandavit.

Die 7 augusti 1914.

Fr. S. Card. Martinelli, Praefecfus. L. + S. i Petrus La Fontaine,
Ep. Charyst., Secrefarius.

3399
1914

Festum dedi- Natalis cuiusvis ecclesiae, ritu solemni ab Episcopo consecratae,
02]‘:;‘:;;;‘*" quem Rubricae die anniversaria recolendum iubent, hucusque ex consue-
consecrata- tudine fere universali non eo mensis die celebrabatur, quo consecratio per-
rum.  acta fuit, sed aliqua potius Dominica fixa, nec unquam sine venia Aposto-
licae Sedis immutanda.

luxta novas et nunc vigentes Rubricas autem Dominicae quaecun-
que assignationem cuiuslibet festi perpetuam omnino excludunt. Anniver-
sarium igitur dedicationis ecclesiarum in aliam diem mensis fixam perpe-
tuo reponi et assignari debet. Cum ergo consecrationes ecclesiarum aesti-
vali vel maxime autumnali tempore peractae fuerint: anniversarium pro
omnibus ecclesiis consecratis (Cathedrali excepta) commode ad tempus
autumnale, et quidem ad diem 22-am Octobris transferri poterit, quae cum
tota fere octava libera est a festis novem lectionum ac proinde celebra-

tioni talis Festi particularis aptissima.
Audito igitur Ven. Capitulo Cathedrali nostro decernimus anniversa-

ria omnium ecclesiarum consecratarum in nostra dioecesi inde a Calendis
anni 1915. — relicto consecrationis anniversario, licet olim ab Episcopo
legitime fixo — 22. Ocfobris iuxta Rubricas quotannis celebranda esse.
Omnia autem scitu necessiria in Calendario dioecesano notabuntur.

Licebit attamen iis in locis, ubi dedicatio ecclesiae sua anniversaria
die a fidelibus festive obiri solebat, hanc externam solemnitatem porro quo-
que servare. In tali casu Officium et Missa dici omnino debet iuxta Calen-
darium dioecesanum, sed in Missa — de Officio currenti celebranda —
sub una conclusione addi poterit (sed non debet) commemoratio dedica-
tionis ecclesiae. Si autem in tali ecclesia plures dicantur Missae, una so-
lemnis el cantata celebrari poterit de anniversario dedicationis (quin de eo
recitatum fuerit officium), et in ea, sub una conclusione cum oratione de-
dicationis sumitur oratio mysterii vel Sancti, in cuius honorem ecclesia
consecrata est. In ecclesiis autem tantum benedictis — prout cuicunque
suapte patebit — officium dedicationis nullatenus erit recitandum, nec Missa
dedic. erit celebranda.

3400
1914
Ad illustrandum rigorem decreti Apostolici ddo. 9. Oct. 1911., inExcommuni-
litteris circularibus dioecesanis sub No. 4608/911. publicati, opportunum “a::H:"i’:]"'
censeo hic notum facere sequentem S. Congregationis Consistorialis sententiam: sacerdotem,
,Quantum semper abominata sit Ecclesia clericos a christifidelibus ob delictum
in ius rapi coram laicis iudicibus in saeculari foro, sacri canones velﬂ,ﬁnﬁﬁ:
antiquissimi, qui ab ipsis monitis Apostoli Pauli ad Corinthios (I., cap. VL) gium_fori.
sumunt initium, et poenae sanctionesque gravissimae contra huius legis
transgressores illatae plane docent et omnibus perspicuum est. Quas leges
et sanctiones nuper renovans et confirmans Ssmus D. N. Pius PP. X.
Apostolicis Litteris diei 9. octobris 1911. haec statuebat et edicebat:
»Quicumque privatorum, laici sacrive ordinis, mares -feminaeve, personas
quasvis ecclesiasticas sive in criminali cuasa sive in civili, nullo potestatis
ecclesiasticae permissu, ad tribunal laicorum vocent, ibique adesse publice
compellant, eos etiam omnes in excommunicationem latae sententiae speciali
modo Romano Pontifici reservatam incurrere.
Quum autem sacerdos Philippus I. Gnam, olim parochus loci Wyo-
ming in comitatu Lambtoniensi dioecesis Londonensis in Canadensi dominio,



Examen pro-
synodale.

Usus Brevia-
riorum an-
tiqguorum tan-
fum cum [i-
bello variati-
onum licitus.

temerario et sacrilego ausu, spretis tribunalibus ecclesiasticis, absque ulla
licentia, imo salutaribus monitionibus eidem factis contemptis, memoratam
canonicam legem violaverit; imo ad tantum facinus progressus sit, ut ipse
sacerdos, qui ceteris exemplo esse deberet et ecclesiasticae legis tutor,
absque ullo iustitiae titulo (ceu exitus causae commonstravit) ipsum Metro-
politanum suum Archiepiscopum Torontinum et Apostolicae Sedis Delegatum
coram saeculari foro in iudicium primae et secundae instantiae rapuerit, in
poenam Excommunicationis speciali modo Summo Pontifici reservatae miser-
rime incidisse lugendum est.

Quapropter ad salutarem ipsius sacerdotis correctionem, ad ecclesia-
sticae disciplinae tutelam, ad scandali et laesae iustitiae reparationem, de
mandato ipsius Summi Pontificis, praesenti decreto declaratur, denunciatur,
statuitur memoratum sacerdotem Philippum 1. Gnam in poenam Excom-
municationis incidisse et a fidelibus omnibus iuxta ecclesiacticas leges esse
vitandum. — Datum Romae ex aedibus S. Congregationis Consistorialis,
die XIV. maii MCMXIV. — 4 C. Card. De Lai, Episcopus Sabinen., Secre-
tarius. — L. + S. — . Bapt. Rosa, Substitutus.”

3401
1914
Consuetudini annuo conformiter examina prosynodalia anno currenti

quoque quarta hebdomada proximi mensis, diebus nempe 22-a et 23-a
Septembris in aedibus Seminarii Nostri asservabuntur. Die prima e studiis
stabilitis viva voce, altera autem die e homiletica atque catechesi scripto-
tenus candidati tentamen subibunt. Omnes ergo sacerdotes dioecesanos, qui
se supradicto examini hoc anno subiicere debent, provoco, ut semet tem-
pestive Officio dioecesano insinuant simulque statuto Nostro in Litt. Circ.

XVII. a. 1909. sub nr. 4652 publicato conformiter exponant, num ex in-
tegra materia, vel ex quali parte eiusdem examen subire intendant.

3402

1914
Recentia S. Sedis decreta usum Breviariorum hucusque adhibitorum
absolute quidem non prohibent, nihilominus haec antiqua Breviaria, quae
nempe ante reformationem Breviarii prodierunt, in persolvendis horis cano-
nicis tantummodo cum novo Psalterio et insuper alio libello novas Rubri-
cas, quasdam lectiones et novissimum Officium OO. FF. Defunctorum con-

tinente adhiberi possunt. Huiusmodi fasciculus typis Vaticanis impressus
sub titulo ,, Variationes in divino officio recitando** prodiit, atque tum per
librariam Societatis S. Stephani, tum per librariam Dunéantul 70 obulis
comparari potest, ab iis vero, qui novum sibi Breviarium procurare nol-
lent, adhiberi debet.

3403
1914
Per impositionem manuum Illlmi ac Rssmi Domini Augustini Fischer Ordinatio.

Colbrie, episcopi Cassoviensis diebus 12. 13. et 14. Julii a. c. Miehael
Pilivan, alumnus noster in Collegio Pazmaniano Vindobonae, diebus vero

23. 25. et 26. eiusdem mensis Julii Andreas Kelemen, clericus noster in
Collegio Oenipontano per [llmum ac Rssmum Dominum Sigismundum

Waitz, Episcopum auxiliarem Brixinensem ad ss. ordines - subdiaconatus,
diaconatus et presbyteratus promoti sunt.

3404
1914

Pro beneficio parochiali Radikovci, per obitum Michaelis Bergovecz Concursus
vacante, praesentibus usque 20. Septembris a. c. concursum publico. Sacer- P .
dotes igitur dioecesani, in examine prosynodali approbati, beneficiumque
istud obtinere cupientes provocantur, ut recursus suos lllmo Domino La-
dislao e Comitibus Majlath, tamquam patrono inscriptos, usque dictum
terminum Mihi exhibeant.

9200
1914
Kardszon a lélekszdm jelentékeny emelkedése miatt és a hivek Kaplanailo-
konnyebb lelki - elldtdsa céljdbdl kaplanallomas szerveztetett. Az uj allomas ™ szerve-
zése Kdra-
kongruasziikséglete az orsz. kath. kongruatanics és a nm. vallis- és kdz-  sson.

okt. ministerium hozzajéruldsaval évi 434 koronaban allapittatott meg.

3406
1914 - _
A cs. €s apostoli kir. tabori piispok ur folyé ho 12-én 7545 sz. a. Gyiités a
a kovetkez0 felhivast intézte hozzdm : haglﬁm

»Méltosagos Piispok ur! A komoly napok nagy 4ldozatokat kivannak céljaira.
a monarchia népeitél. Igazan meghat6 és elismerésre méltd, hogy ezrek és
































































































































































































































































































































































































